
Voorwoord

Ek (Jesus Christus) is die ware wynstok en My Vader is die landbouer. 

Hy snoei die ranke. Wie in My bly en Ek in hom, hy dra ryke vrugte, want sonder My kan u niks doen nie. Dit is die wat My Vader verheerlik: wat baie vrugte dra en My leerlinge is. 

So lees ons in Johannes Hoofstuk 15 

“Elke loot wat in My nie vrug dra nie, neem Hy weg; en elke loot wat vrug dra, Haar maak Hy skoon, sodat Sy meer vrug kan dra. Bly in My en Ek in julle. Net soos die loot geen vrug kan dra van Haarself as Sy nie in die Wynstok bly nie, so julle ook nie as julle nie in My bly nie.”

Ons, ons is die arbeiders in die wingerd en Jesus moet werk deur ons. En so kan ons probeer om ander ranke te help vrug dra sodat hulle nie afgesny word, verdor en in die vuur gewerp word nie. Ons kan inwerk op die wil van die mens, ons moet die lig van die wêreld wees, Sy Lig en dit moet skyn vir die mense.

Daar sal steeds `n stryd wees tussen "die Lig" en die ”duisternis" en dit sal steeds hewiger word.

God sal ingryp deur ontsaglike gebeurtenisse in die natuur om die mense wakker te skud en hulle te weerhou van die weg wat hulle wil gaan. Dit is `n baie belangrike taak om die mense hiervan in kennis te stel, om hulle te waarsku, om hulle te vertel van die einde van die wêreld en die redes daarvoor, om hulle te leer dat hulle hulle oë op God moet rig en die aardse moet laat staan.

Daarna, saam met die geloofstryd sal dit `n stryd word met die swaard van die mond. Ons sal tot verantwoording geroep word, dwalings moet regstel en heftige besprekings voer met sataniese kragte Tydens onmenslike vervolginge teen die volgelinge van Jesus, en ons sal moet standhou, maar God sal hierdie tyd verkort terwille van Syne. Dit alles, steeds met as basis: die openlike belydenis van Jesus Christus en die verkondiging van die evangelie van die liefde om te red wat hulleself nog wil laat red.

Só, bly in die Lig, bly in die Heer, vertrou en bid tot Hom om hulp en krag, gee u oor aan Sy Wil, wees lief vir Hom.  G.F.K.  

Stryd met die swaard van die mond

B.D.6112 - 18 November 1954

Ek wil vir u vrede bring en tog ook weer die swaard. Maar u sal nie sodanig mag stry dat u u medemens skade berokken nie, dat hy liggaamlik of geestelike moet ly nie, inteendeel moet u stryd slegs daartoe dien dat die medemens vrede vind in homself. U stryd moet teen die leuen en die dwaling wees, die duisternis, wat u wel sal kan verjaag, wanneer u sal stry met die swaard van die mond, wanneer u spreek in My Naam. Is u ernstig van plan, wil u `n egte stryder vir My en My Ryk wees, dan sal u spreek, gedryf deur My Gees, dan sal u nie hoef na te dink oor dit wat u sal spreek nie, maar "Ek sal dit vir u in die mond lê". En u sal stry met die swaard van die mond, omdat Ek Self die swaard hanteer. Maar `n stryd met die wapen in die hand is ver van u. Want so iemand sondig teen die naasteliefde en sonder liefde sal u nooit vrede kan skenk nie, slegs die hart van die mens in geweldige beroering bring en haat en liefdeloosheid sal trag om vergelding te vind.

Glo My dat u uself vir `n harde stryd sal moet voorberei, want mense sal u aanvat deurdat mense dit wat u glo, as niksseggend en ongeloofwaardig sal voorstel en u dus ook sal uitdaag om uself te verdedig. En dan sal u slegs op My moet vertrou dat Ek u die korrekte aanwysings gee - En staan u nou aan My kant, dan kom daar vir u van My kant ook die insig, dan sal u spreek in My Gees, omdat u My en My Naam verdedig en dan is u ware stryders vir My; wat in hulleself die vrede het om dit ook aan hulle medemens te kan bring. Want Ek alleen kan die vrede laat neerdaal in die harte van die mense, maar aan die vrede gaan `n stryd vooraf, en vir hierdie stryd maak Ek u geskik, as u slegs toetree tot die leër van My stryders en My erken as u Leëraanvoerder. Die stryd wat u vir My en My Naam sal stry is en bly steeds `n heilige stryd waartoe Ek u oproep, terwyl daarenteen `n geveg met die wapens in die hand nie My Wil is nie, solank dit slegs gevoer word uit `n sug na mag en eieliefde, solank elke edel motief ontsê moet word. Stry met die swaard van die mond, sodra My teenstander u aanval, voer die stryd teen die duisternis, teen die onwaarheid, dan stry u vir `n regverdige saak en van My ondersteuning sal u verseker wees.

Amen
Vir `n ware kneg moet die oordeel van die wêreld geen enkele waarde hê nie

BD. 6160 - 10 Januarie 1955

Trek u die oordeel van die wêreld nie aan nie, soek nie haar instemming nie, wees u inteendeel slegs daarop bedag om My goedkeuring te vind oor alles wat u dink, spreek of doen; want die wêreld wil u steeds teenstrydig aan My Wil beïnvloed, die wêreld sal steeds veroordeel wat vir My welgevallig is: Die kloof met die wêreld en `n geestelike instelling. Daarom kan My ware kneg slegs hy wees wat niks omgee oor die oordeel van die wêreld nie, wat slegs vir My alleen as sy Heer erken en slegs trag om My Wil te vervul - En hy sal ook met sukses kan arbei vir My en My Ryk, want daar sal altyd mense wees wat, net soos hy, die wêreld die rug toekeer en wat ontvanklik is vir geestelike woorde en wat slegs te wen is deur sulke bodes wat hulleself van die wêreld teruggetrek het om My te dien.

Ofskoon u, My dienare, ook nog midde in die wêreld staan, so moet tog elke verlange na die goedere van die wêreld in u gesterf het, om geestelik voorwaarts te kan gaan, om u ongestoord aan die geestelike arbeid te kan oorgee. Want wat nog aan die wêreld behoort, gaan tog verlore vir die geestelike ryk. Dit is onmoontlik om tegelykertyd beide ryke aan te kan hang, dit is onmoontlik om iets geestelik te ontvang wanneer die hande na die wêreld uitgestrek is. Dit is twee baie verskillende ryke wat die voet van die mens steeds dan betree, wanneer sy gedagtes dit soek. Behoed u daarteen om u gedagtes aan die wêreld te verloor. En behoed u daarteen om nog baie meer waarde te skenk aan die oordeel van die wêreld, want dit sal steeds minagtend wees, ook teenoor die kosbaarste gawes, omdat dit nie ingesien word deur diegene wat nog tot die wêreld behoort nie. U sal weliswaar deur die wêreld heen moet gaan, maar dit kan slegs gedoen word met `n na bowe gerigte blik, sodat u siel onaangeraak bly vir die verlokkinge van die wêreld.

Maar netso sal u ook u blik op alles kan rig wat vir u wêrelds verlokkend voorkom, dan hou die wêreld u geketting en verhinder u siel om opwaarts te vlieg en dan is u in gevaar om `n verkeerde doel na te strewe. En al is die mense van die wêreld vir u ook lief wanneer u met hulle verbonde is in liefde en vriendskap, laat dan hulle oordeel u nie daartoe bring om van die geestelike weg af te wyk nie. Weet dat hulle slegs spreek in opdrag van hulle wat u van My wil losmaak, dat hulle onbewus dienare is van die wat teen My Self werk. Sien hulle oordeel in as verkeerd en doen slegs u bes om hulle ook iets beters te leer en wanneer u nie slaag nie, vermy hulle terwille van u siel. Bly op die weg wat u gekies het, waar u siel oprys in die geestelike sfere. Gaan verder op hierdie weg, want slegs dit voer u na die doel, slegs dit is die weg na My, wat My nie in die wêreld bevind nie, maar in die geestelike ryk wat steeds maar net in besit geneem kan word deur die wêreld prys te gee. Laat die wêreld los as u binne wil gaan in My ryk.

Amen

Die beskerming van God vir Sy stryders en knegte

B.D.6249 - 3 Mei 1955

Wat daar ookal teen u onderneem sal word, Ek hou My beskermende Hand bo u en u arbeid wat u sal verrig vir My en My Ryk. Daar sal steeds teen die waarheid gestry word en gevolglik ook teen u, wat die waarheid versprei, en dit is die wapen van My teenstander, dat hy homself as die verkondiger van die waarheid voordoen, en dat hy baie meer aanhangers sal vind as u, wat die waarheid van My Self ontvang. Solank die mense u aanhoor, en miskien ook afwys, maar u nie aanval nie, is My teenstander nie tevrede nie, want hy wil die lig uitdoof wat Ek Self op aarde ontsteek het. En daarom soek hy mense wat hy kan beïnvloed om teen u op te tree; en hy vind hulle en wel in die geledere van diegene wat geestelik verwaand is, hy vind hulle daar waar hy al lank werksaam is, waar die verligting deur die Gees ontbreek, sodat hulle nie in staat is om die dwaling van die waarheid te onderskei nie. Ook tower hy vir hulle die waarheid voor, en hulle glo hom eerder as diegene wat hulle werklik die waarheid bring. En daarom is hulle gees nie verlig nie, omdat hulle geen liefde het nie, sodat hulle meen om die werksaamheid in liefde te kan vervang deur handelinge wat My teenstander hulle dan as heilsaam en resultaat belowend vir hulle siele voorstel. Maar sonder liefde kan daar in hulle die lig van insig nie ontsteek word nie en hulle sal daarom sonder insig bly en vir My teenstander steeds welkome voorwerpe wees waarvan hy homself kan bedien om teen u op te tree.

Maar Ek is op hoogte van sy planne en van die volgsaamheid van die mense wat van hom afhanklik is. Ek gee ook aan hulle die geleentheid om tot insig te kom, maar Ek dwing hulle nie daartoe nie, en waar hulle u skade wil berokken, daar plaas Ek bewakers wat u beskerm teen hulle verderflike venyn, wat hulle afweer om naby u te kom; Want wie Ek bestem het om vir My te arbei, ondervind ook My beskerming in die oorvloedigste mate, om nie gehinder te word in sy werksaamheid nie.

Die stryd tussen lig en duisternis sal steeds heftiger ontbrand en u bevind uself in die tyd van hierdie stryd. U sal uself moet bewys deur sterk onbevreesde stryders te wees vir My en My Woord. Maar Ek sal u ook die krag gee om u teen elke bevel te kan verset, u sal stry met die swaard van die mond en Ek Self sal daarby die swaard hanteer, Ek sal u steeds weer die woorde in die mond lê as u vir My stry, omdat dit My Wil is dat die dwaling blootgelê sal word, wat maar net deur `n stryder sonder angs gedoen kan word, wat die krag om te weerstaan, van My ontvang.

Wees daarom nie bevrees wanneer u aangeval sal word nie, weet inteendeel, dat u steeds deur My begelei en beskut sal word en neem die uitdaging rustig aan. Dwing hulle wat teen u is tot `n woordestryd, u sal sekerlik nie die onderspit delf al sou My teenstander self u aanval nie. Want u is nooit alleen nie, u sal steeds seker kan wees van My teenwoordigheid, waarteen die teenstander ook nie opgewasse is nie. 

Maar sonder stryd sal dit in die laaste tyd vóór die einde nie gaan nie. Maar u sal stry vir My en My Naam en daarom sal u ook My beskerming geniet, soos Ek dit aan u beloof het.

Amen

Arbeid in die wingerd in die laaste tyd

B.D.6466 - 2 Februarie 1956

Die magte van die duisternis sal die oorhand verkry, omdat dit na die einde loop. Daarom u moet uself nie verwonder dat goddelike werksaamheid nie herken word en dat belemmering duidelik sigbaar is nie, ook by diegene wat wel glo, maar wat nie so `n diep geloof het dat hulle vry en openlik sal spreek en handel volgens My Wil nie. Die wêreld staan op die voorgrond en die geestelike lewe lyk vir die mense ongeloofwaardig, die kloof is te groot en kan slegs met moeite oorbrug word, en daarom sal My arbeiders ook moeilik die kontak tot stand kan bring, want die wêreld sal altyd meer aandag kry en die duister kragte sal steeds tussenbeide kom en eerder toegang vind in die harte van die mense. 

Daarom moet daar ook van voortdurende stryd teen die duisternis gespreek word en ook Myne moet stryders wees, sodat hulle self nie oorwin word nie, sodat hulle nie swak word in die geloof nie, maar die band met My so innig tot stand bring dat hulle die krag van My aftrek om onwankelbaar te glo. Die wil om vir My en My ryk te arbei, gee die geloof ook die nodige sterkte, want niemand sal My bystand hoef te ontbeer wat hulle dienste self vir My aanbied nie. En die arbeid vir My ryk wys Ek hom Self so toe dat hy in staat is om dit te kan doen. Dus sal alles so op u afkom dat u vanself sal doen en spreek soos dit goed en doelmatig vir elke individuele mens is.

`n Aktiwiteit van groot omvang om vir My te spreek sal slegs selde moontlik wees, omdat enkele siele maar nog die weg na My vind, terwyl My teenstander baie groter invloed uitoefen op die wil van die mense en Ek hom eers dan paal en perk kan stel, wanneer sy tyd gekom het. En daarom sal u ook al kan herken dat die einde naby is, want die teenstander woed omdat hy weet dat hy nie meer baie tyd het nie en hy open alle poorte van die hel soos dit sedert `n lang tyd gelede aangekondig is.  

Maar u wat My wil dien, het `n buitengewone toevoer van barmhartigheid deur My Woord. U sal dus nie sy werksaamheid hoef te vrees nie, maar dit sal vir u ook begryplik wees, waarom u op weinig sukses sal kan staatmaak. Tog sal u met steeds dieselfde liefde u medemens, wat homself deur die wêreld gevange laat neem het, tegemoet moet tree, u sal hulle moet beskou as siek siele en steeds bereid wees om hulle goeie medisyne, dit wil sê, My Woord te verskaf, as hulle hulleself tot u wend om hulp. Maar u moet nie poog om hulle oor te haal solank hulle u aversie bemerk nie; want dan is hulle nog in die mag van My teenstander, wat alles doen om hulle van My af te hou en wat daarom ook openlik teen u optree, sodat u vyandig bejeën sal word.

Maar u sal so sag soos die duiwe en wys soos die slange moet wees. U moet u inhou waar u hierdie afwering ondervind en wag totdat die mens u self tegemoet kom. Die arbeid vir My en My Ryk vra wel moed om te stry, maar ook `n wyse optrede teen die kamp van My teenstander. En die leiding neem Ek Self op My, sodat u slegs dan moet optree, wanneer u die drang in u sal voel, want dit lê Ek u dan Self in die hart.

Die tyd sal nog kom waarin u openlik sal kan en moet opkom vir My en My Naam. Maar nou (gespreek. 1956 opmerking.v/uitgewer.) moet u arbeid nog stil verrig word, indien die weerstand nog te groot is. Beveel dan hierdie siel by My aan waarmee u worstel en hou u slegs gereed om na vore te tree wanneer dit nodig is. Hou net altyd die band met My in stand en laat uself nie deur die wêreld gevange neem nie, dan hoef u ook nie te vrees om swak te word in tye van nood nie; dan sal u My toegewyde knegte wees in die komende tyd, wanneer die beslissing van u gevra word om My en My Naam voor die wêreld te bely. 

Amen

Aanmaning om nie te verslap tydens die arbeid in die wingerd nie

B.D. 6779 - 9 Maart 1957

Die mensdom het voortdurend `n oproep nodig om wakker te word, want steeds weer val hulle terug in die doodslaap waaruit hulle egter moet ontwaak tot die lewe, om nog ywerig aan hulle siele te kan werk. En daarom vra dit ook voortdurende arbeid van My knegte om die mense steeds weer wakker te skud en hulle die betekenis van hulle lewe op aarde voor die gees te stel en hulle aan te spoor om hulleself aan die werk te kry, wat daarom dringend is, omdat daar nie meer baie tyd ter beskikking staan nie. Geeneen van My arbeiders in die wingerd mag glo dat hy genoeg gedoen het wanneer hy `n keer sy oproep om wakker te word laat weerklink nie. Hy moet steeds opnuut probeer om die slaap van hulle te verjaag wat hulle gevange hou en waaraan hulle hulleself moeilik kan onttrek.

Ek weet wel dat u steeds weer mislukkings het om te verwerk, tog moet u nie moedeloos word nie, want dit is die voorbereidende werk wat u verrig, sodat hulle weet waarom dit gebeur dat Ek hulle met `n donderstem uit hulle rus opjaag, wanneer hulle nie al voorheen ontwaak het nie en hulself rig op die vernaamste arbeid: om hulself te verander soos dit beantwoord aan My Wil. 

Die mense moet nie in `n diepe (geestelike) slaap verras word nie en daarom sal u betyds steeds weer die oproep om wakker te word, moet laat weerklink, u sal hulle op die komende gebeurtenisse moet wys, u moet hulle voor die gees stel dat hulle hulle rus nie lank meer sal kan geniet nie, dat hulle met geweld wakker geskud moet word, as hulle u nie aanhoor en aan u woorde geen gevolg gee nie; Maar u sal hulle nie met rus mag laat nie. Want hulle is in `n baie benarde posisie, hulle verloor steeds meer aan krag, omdat hulle aardse lewe spoedig beëindig word en hulle daarom ook hulle lewenskrag kwytraak wat hulle nou nog besit en hulle dus ook werksaam sou kan wees, wanneer hulle dit sou wil. Maar die wil lê braak, solank hulle hulleself slapend dood hou, solank hulle geen enkele geestelike lewe nastreef en hulle lewenskrag benut om geestelike goedere te verwerf nie. En die hele mensdom is al in `n toestand van verstarring op die weiniges wat aan die wekroep gevolg gee en begeer om te lewe. Maar hulle moet aan hulle medemens dink en hulle help om ook die weg na die lewe te vind.

En daarom sal u ook nie moet ophou om hulle dit te verkondig wat Ek u opdra nie, naamlik dat Ek oor `n kort tydjie My stem luid en duidelik hoorbaar sal laat weerklink; want hierdie dag kom steeds nader en dit sal die begin wees van die einde. Want dit gaan die laaste tyd soos `n skaduwee vooraf.

Maar die einde beteken `n eindelose lang nag waaruit daar nie meer so `n ontwaking kan ontstaan soos wat dit nou nog moontlik is deur My stem nie, wat wel buitengewoon luid en verskriklik sal weerklink en daarom mense nog steeds kan laat ontwaak. En dan kan nog enkeles met vergrote ywer hulleself wy aan hulle werksaamheid en hulleself ernstig voorberei op die kort daaropvolgende einde. Maar dan breek die nag onherroeplik aan oor alle mense wat die wekroep nie wil hoor nie. Dan versink hulle waarlik in `n doodslaap waaruit daar in `n eindelose lang tyd geen ontwaking meer is nie.

Daaraan sal u, wat as My knegte, My u dienste aangebied het, moet dink dat u nie dikwels genoeg teenoor u medemens gewaarsku het van dit wat voor die deur staan nie; want elke siel wat u wekroep opvolg, sal u ewig dank dat u haar behoed het teen die eindelose lang nag. Die mense weet nie (uit eie skuld) in welke nood hulle hulleself bevind nie, en hulle wil ook aan u teregwysings geen geloof skenk nie. Maar My laaste ingryping kan hulle tog nog tot besinning bring wanneer hulle besef dat u woorde die waarheid was, wat dan by hulle weer in herinnering terugkeer en nie meer sonder indruk sal bly nie.

Laat daarom geen geleentheid verbygaan nie; vrees nie die spot of die onwilligheid van u medemens nie, dink steeds daaraan dat u al in die lig van die dag staan en dat u die duisternis nie meer hoef te vrees nie, wat daar ookal mag kom, maar dat diesulkes `n onuitspreeklike kwellende lot te wagte staan, wanneer dit nie sal slaag om hulle ook uit hulle doodslaap wakker te skud nie. Liefde en medelye moet u beweeg om steeds weer in My Naam te spreek, en u moet nooit glo dat u al genoeg gedoen het nie, want solank hierdie aarde nog bestaan, moet daar ook nog om die siele geworstel word, dat hulle nie aan die mag van My teenstander ten gronde gaan nie. 

Amen

Verhoogde bekoring gedurende die eindtyd

B.D.7212 - 20 November 1958

Glo nie dat My teenstander u met rus sal laat nie, ook wanneer u uself in u hart al na My gekeer het; weliswaar sal hy niks teen u kan begin doen nie, juis vanweë u wil wat na My gekeer is, maar steeds weer sal hy tog probeer om u tot `n val te bring; hy sal u in die noute dryf waar en hoe dit vir hom maar moontlik is, om op u wil in te werk, dit te verswak en weer na die wêreld te keer, wat sy ryk is. Maar tog hoef u hom nie te vrees nie, omdat u `n buitengewone troue, Helper aan u sy het: Ek Self, wat slegs deur u aangeroep hoef te word om hom te verdring. 

Juis in die laaste tyd sal hy alles probeer om sy aanhang te vergroot, om weer terug te wen wat hy meen kwyt te wees. Maar daarby vergeet hy een ding, dat nie hy nie, inteendeel Ek, al die reg op u siele het en dat Ek My nie meer sal laat ontruk van die wat hulleself al vrywillig aan My oorgegee het nie. U hoef daarom nie bang te wees dat hy u in sy mag sal kry nie; maar u sal ook een ding nie mag vergeet nie: om u voortdurend inniger by My aan te sluit om in My aanwesigheid verseker te wees teen sy invloed. Elke innerlike onrus, elke opwinding, elke gevoel van vrees, is `n teken van sy werke by u en omdat hy homself daardeur verraai, hoef u slegs u blik op My te rig en hy moet en sal wyk. 

In die laaste tyd gaan sy inspanning selfs sover dat hy trag om die verbreiding van die lig te verhinder op `n manier wat hom buitengewoon sterk en magtig laat lyk en u mense erg sal laat twyfel weens die goddelike opdrag, om lig na u medemens te bring. Dan moet u steeds weet dat dit die lis van My teenstander is, om u in die war te bring. En u moet des te sterker wees om weerstand te bied, u moet vas glo in u missie en steeds yweriger werk vir My en My Ryk. En spoedig sal sy aanvalle afneem en u geloof sal groei en daar sal `n innerlike rus oor u kom, want Ek plaas u dan duidelik eenkant en seën u arbeid. 

Hoe nader dit na die einde toe gaan, des te hewiger sal sy aanvalle ook wees, maar des te digter is Ek ook by u en des te meer krag sal u van My uit ontvang. Hy kan u niks doen nie, solank u die verbinding soek met My en hou daarom tog hierdie band steeds staande en laat My nie uit u gedagtes gaan nie, en steeds minder sal sy invloed op u kan inwerk, u sal hom van u kan wegdring, slegs deur `n innige gedagte aan My, Wat steeds in elke nood en elke gevaar by u teenwoordig is. Laat My u eerste en laaste gedagte wees en waarlik, daar kan niks met u gebeur nie, want My engele behoed u teen alle aanvalle van die vyand van u siel en hulle mag is groot en hulle wil is om My te dien en dus ook almal wat Myne is en wil bly vir ewig.

Amen

Stryd met die swaard van die mond

B.D.7459 - 19 November 1959

Ek het u My hulp belowe wanneer u sal moet stry met die swaard van die mond, want Ek het gesê: "Maak u geen sorge oor wat u sal spreek nie, Ek sal u die woorde in die mond lê", dit wil sê, My Gees in u sal deur u spreek wanneer die tyd gekom het. En dit sal kom, want u sal u moet verantwoord, sodra u uself vir My inspan, sodra u stry vir My en My ryk, sodra u My Naam in die openbaar sal bely.

Dan sal mense rekenskap van u vra en verantwoording van u verlang en u sal dit sonder aarseling kan gee en sonder aarseling, want My Gees sal u aanspoor en u met krag vervul om My en My Naam openlik te bely teenoor iedereen. Dit sal vir u nie moeilik wees om te praat nie, want Ek sal vir u die woorde in die mond lê en dit sal sukses hê, dit sal `n uitwerking hê soos van `n swaard wat in `n eerlike stryd gebruik word en hierdie geveg van u sal ook seëvierend wees, want mense sal nie in staat wees om iets teen u in te bring nie, omdat u hulle sal verslaan met die woorde wat Ek u laat uitspreek deur u gees.

En dit sal noodsaaklik wees in die komende geloofstryd, waarin die teenstander sal probeer om elke geloof aan My in Jesus Christus uit te roei, waarin hy sal trag om alles as onsinnig of legendaries voor te stel, om die swak geloof van diegene te ontneem wat deur sy spraak baie maklik die onderspit sou delf wanneer hulle u nie as bemoediging sou hê, wanneer hulle u nie sou hoor praat en hulself verbaas oor die spraak self en die uitwerking daarvan. En dit sal hulle swak geloof versterk, wanneer hulle sal insien dat u die teenstanders met u woorde verslaan en hulle nie in staat is om iets teen u in te bring nie. Maar die Gees in u moet kan werk, Wat u spreek moet krag laat inslaan, wat u duidelik sal versterk en u dan as oorwinnaar uit die woordestryd sal laat kom. En slegs `n gedagte aan My is al voldoende dat Ek u graag sou wil ondersteun, sodat u gees aktief word en u kan help, terwyl u slegs te swak sou wees, want die verstand oordonder nie hierdie teenstanders nie. My werksaamheid deur die Gees moet toegelaat word, sodat die teenstander oorwin word en hierdie Gees uit My in u sal u waarlik versoek om te spreek, dat u uself uitgee as ywerige verdedigers van My Naam en deur die teenstander nie oortuig sal kan word dat hy die reg aan sy kant het nie. 

En dit sal gebeur terwille van die baie swak gelowiges wat sterk steunpilare nodig het, waaraan hulle hulleself kan vasklamp om self sterker te word en weerstand te bied wanneer dit swaar met hulle gaan. Daarom, vrees nie die komende geloofstryd nie, vertrou veeleer op My ondersteuning, wanneer u ter verantwoording geroep sal word vir u aktiwiteite, vir u arbeid in My wingerd. En Ek sal u waarlik bystaan en u "die woorde in die mond lê" soos Ek dit aan u beloof het. Want daar moet nog sware arbeid verrig word en Ek het u almal daarvoor nodig dat u My sal wil dien. Ek het u nodig, maar Ek gee u ook die nodige krag en My bystand daarvoor, sodat u nooit sonder My beskerming en hulp aan My teenstander oorgelewer is nie, inteendeel, u sal kan oorwin in elke redetwis wat nog terwille van My Ryk gevoer sal word. 

Amen

Die twyfel aan die waarheid van die voorspellings

B.D.7755 - 25 November 1960

Ook in u wat My sal wil dien, kom dikwels gedagtes van twyfel na bo wanneer u sal moet getuig van die nabye einde. U is wel van goeie wil om te glo en ook die samehang is vir u duidelik, sodat u `n einde van hierdie aarde as moontlik beskou. Tog is u nie volkome daarvan oortuig nie, omdat u nie in staat is om voor so `n gebeure nog iets dergeliks aan te voer nie, omdat deur oorleweringe ook nog nie berig is van `n sodanige gebeure wat die vernietiging van alle skeppings op die aarde met homself sal saambring nie. En dit moet so wees dat daar niks dergeliks vir u bekend is nie, sodat daar in die laaste tyd geen dwang van die wil bestaan nie, sodat die mense vry kan beslis aan welke Heer of heer hulle hulleself sal oorgee.

En u, My dienare, wat wil arbei vir My en My Ryk, u moet u steeds net vashou aan My woord, u moet glo dat My woord die waarheid is en dat Ek u geensins deur die Gees `n kennis laat toekom wat nie sal beantwoord aan die waarheid nie. U moet volkome oortuig glo en u sal dit ook kan doen, wanneer u slegs die voornemens het om geen dwaling te verbrei nie, en dus My Self vra om u te beskerm teen dwaling. Want dan laat Ek u waarlik nóg verkeerd dink, nóg verkeerd praat. Maar u sal u wederom van binne uit gedwing voel om dit wat u deur My as gestuurde voorspellings gegee word, deur te gee, u sal dit dan as `n plig voel om daaroor te praat en Ek sal u die opdrag Self in die hart lê om te spreek wat Ek Self sou sê wanneer Ek onder die mense vertoef en hulle regstreeks sou toegespreek het. Wees nie bang dat u onwaarhede sal vertel nie, solank u bereid is om My te dien, om as My knegte in die wingerd van die Heer werksaam te wees. Want sou dit `n dwaling wees wat u wil verbrei, dan sou u baie seker `n duidelike aversie in u bemerk en - swyg.

Maar Ek wil dat die mense te wete moet kom wat vir hulle wag en watter gebeure hulle tegemoet gaan, want hulle mag nie ongewaarsku bly nie, hulle moet die moontlikheid kry om hulleself daarop voor te berei. Van wêreldse kant af sal hulle egter steeds die teendeel hoor, want die wêreld is die ryk van My teenstander en My teenstander trag altyd om so op die mense in te werk dat hulle aardse gewin, aardse vooruitgang en `n luukse aardse lewetjie van die toekoms verwag en nie dink aan hulle God en Skepper nie. Maar Ek wil dat hulle op alles wat die wêreld hulle bied, geen ag slaan nie en maar net dink aan die heil van hulle siel. En daarom moet u hulle alles as verganklik voorstel, u moet vir hulle aankondig dat alles van hulle afgeneem sal word en dat hulle ook nog hulle liggaamlike lewe kan verloor, dat hulle groot nood te wagte staan en ook geestelike nood in die hiernamaals, wanneer hulle u aankondiginge nie as geloofwaardig aanneem en hulself daarop instel nie.

En daarom spoor Ek vir u, My dienare, steeds weer aan om die mense die voorspellings mee te deel wat Ek deur My Gees na die aarde stuur, omdat die mensdom in groot gevaar is as hulle nie gaan verander voordat die einde kom nie. Ek wil alle mense aanmaan en waarsku om aan hulle siele te dink en die heil van hulle siel nie op te offer terwille van aardse goedere nie, - want alles sal vergaan wanneer die tyd vervul is en die siel sal slegs besit wat sy vir haarself verwerf het aan geestelike goedere. Tog het u mense nog `n kort tydjie van barmhartigheid, waarin u vir uself nog geestelike rykdom sal kan verwerf, want die tyd loop spoedig ten einde. 

Amen
Die naderende einde vereis groter arbeid in die wingerd

B.D. 8072 - 5 Januarie 1962   

Na elkeen van u gaan die oproep uit om te dink aan die erns van die tyd. Niemand van u moet dit ligtelik opneem nie, niemand moet glo dat hy nog baie tyd het nie; elkeen van u wat dit wil doen, moet nog vlytig arbei in My wingerd, want die arbeid van elkeen is nodig as hy nog die redding van `n siel tot gevolg wil hê, wanneer hy dit in liefdevolle wil om te help, doen. Ek sien die baie ongelukkige siele wat nog op `n groot afstand van My af staan, omdat hulle sonder geloof voortgaan en hulle aardse lewe slegs aards benut. En waar Ek nog `n moontlikheid sien om hulle deur My aanspreek te wen, daar lei Ek u heen, dit wil sê, Ek lei u gedagtes en u aktiwiteite so, dat dit in besit van My barmhartigheidsgawe kom, in besit van My Woord wat u uit die hoogte toestroom. 

Glo dit, u sal nog baie kan bydra tot die verlossing van dwalende siele, maar u mag u nie laat ontmoedig nie, u sal onophoudelik besig moet wees, en van My uit sal u waarlik die krag toekom dat u in My Wil werksaam sal kan wees. En ook van diegene sal u kennis moet neem dat u `n wêreldse vergrote wil om te lewe en `n verhoogde genotsug sal kan vasstel, hoe nader die einde kom. Want aan `n einde glo die mense nie en daarom is hulle heeltemal onbeheers in hulle wense en begeertes; en dit sal wees soos ten tye van die sondvloed: Hulle het geëet en gedrink, hulle het getrou en hulleself in die huwelik uitgegee, hulle het met bruisende lewenslus gelewe en die deur wyd vir die sonde oopgesper: Want My teenstander besit die oormag en hy benut dit waarlik ten volle. En hierdie tyd gaan u tegemoet en elkeen is in gevaar wat nie aan My dink en My beskerming en hulp vir homself afbid nie. 

Maar wie in My glo, sal homself ook tot My wend en hy sal nie verlore gaan nie: En wie My wil dien, sal ook My besondere barmhartigheid mag ondervind, maar hy moet ook ag slaan op My instruksies, wat steeds net daaruit sal bestaan, om verlossend werksaam te wees. En dit sal u steeds maar kan doen, wanneer u die mense om u sal wys op die komende dinge, wanneer u hulle sal aanmaan en waarsku, wanneer u aan hulle My woord bring waar dit maar vir u moontlik is. Elke sodanige oordrag sal geseën wees, ofskoon die resultaat nie onmiddellik te sien sal wees nie. 

So, laat u nie ontmoedig wanneer teenwerking van allerlei aard homself voordoen nie, gee die wil nie op om vir My `n behulpsame medewerker te wees nie, dink aan die groot geestelike nood en verrig verlossingswerk deur My evangelie (van die liefde) uit te dra, deur die verbreiding van My woord, wat `n uitwerking van groot krag het en siele kan tref wat nog nie heeltemal verhard is en aan My teenstander behoort nie. En u sal ook baie spoedig die waarheid van My woord ondersoek, want u gaan die einde met rasse skrede tegemoet. Want die tyd is vervul en dit sal gebeur soos dit verkondig is in woord en geskrif. 

Amen

Verlossend saamwerk in die eindtyd

B.D. 8411 - 14 Februarie 1961

Wanneer u uself vir My ter beskikking stel, dat u My medewerkers wil wees in die laaste tyd voor die einde, dan hoef u ook nie bang te wees dat u nie opgewasse sal wees vir hierdie arbeid nie, want Ek weet waar Ek u kan gebruik, sodat u suksesvol besig sal wees. Die kapasiteit van elke mens is anders en na gelang van hierdie kapasiteit sal Ek u ook die arbeid toewys, en is u bereid om My te dien, dan sal hierdie arbeid ook goed afgaan. En omdat daar in die eindtyd, voor alles sal gebeur, `n lig aan die mensdom gebring sal word, kies Ek vir My ook die ware ligdraers uit. Mense in wie Ek `n ware lig kan ontsteek en wat nou ook dienswillig is om die lig te verbrei, wat self in die lig van hulle insig op hoogte is van die liglose toestand van die medemens en al hulle kragte inspan om hierdie toestand te verander. 

Die uitstraling van die lig, die verbreiding van My Woord, is `n geweldige opgawe, sodat dit `n verlossende gevolg kan hê en ook sal hê, omdat My woord krag in homself is en sy uitwerking nie mis nie. Maar die taak vereis deursettingsvermoë, wilskrag en `n liefdevolle hart wat tot hulp bereid is, dit vra `n voortdurende band met My, voortdurende bereidheid om die ligstrale van My in ontvangs te neem, dus onvermoeibare geestelike aktiwiteit, wat nie baie mense wil verrig nie: Maar in volkome vrye wil moet hierdie arbeid vir My verrig word, dan eers sal hy die sukses hê dat die ligstrale deur die duisternis heen dring. Want hierdie vrye wil word deur die liefde bepaal en slegs liefde het `n verlossende uitwerking.

En u, My medewerkers, gee Ek altyd die versekering dat u gestuur en gelei sal word, dat Ek u denke korrek rig, dat Ek u steeds van krag voorsien en u sal beskerm teen alle vyandelikhede, omdat hierdie arbeid van u so dringend en vernaam is, dat Ek waarlik alles sal doen om My medewerkers, wat in My Naam werksaam is en deur wie Ek Self kan werk tot seën van die mensdom, vir My te behou; U sal u slegs heeltemal aan My moet toevertrou, u moet u arbeid in die grootste vertroue verrig en steeds weet dat Ek u nodig het, in die besonder dan, wanneer Ek u met `n ongewone missie sou kan belas, waarvan die sieleheil van ontelbare mense afhanklik is. U almal weet nie hoe hard die toevoer van die suiwer waarheid nodig is nie, omdat u ook nie weet in welke mate die dwaling al ingang gevind het en dat die mensdom met baie verkeerde denkbeelde verder leef.

Die wêreld, dit wil sê, die ryk van My teenstander, van die vors van die duisternis, dring homself oral op die voorgrond en neem die denke van die mense heeltemal in besit: Maar van My ryk, wat nie van hierdie wêreld is nie, begryp hulle niks en daarom moet Ek steeds weer probeer om dit nader aan hulle te bring, My ryk moet weer tot die mense kom en salig is hy wat homself na My ryk wend, wat `n duidelike blik hierin kan werp, wanneer hy die suiwer waarheid gebring word.  

Bedink, u My dienare op aarde, hoe kort die tyd op aarde is en welke hersenskimme die mense najaag. Maar u sal vir hulle duidelikheid daaroor kan verskaf, omdat u self My ryk al in besit geneem het deur u band met My en die regstreekse toestroming van My krag wat van die geestelike ryk uitgaan. U is dus maar net die tussenpersone tussen My en die mense wat nog nie die weg na My gevind het nie. En van u bedien Ek My, omdat Ek nie regstreeks tot die mense kan spreek nie, wat hulle My deur hulle geestestoestand belet. Maar Ek het al My skepsele lief en wil daarom ook My barmhartigheidsgawes vir die ander laat toestroom, wat nou ook gebeur.

Die stroom van My Liefde vloei onophoudelik na die aarde en wat sigself wel daartoe leen om die mense uit die donker van die nag weg te voer na die lig van die dag. En wie My daarmee behulpsaam is, wil Ek ook waarlik seën en hom alle beskerming en hulp ten deel laat val. Want die eindtyd vereis ononderbroke arbeid vir My en My ryk, die eindtyd vereis daadkragtige arbeid, teen die werksaamheid van My teenstander wat eweso trag om die duisternis te vergroot en juis in die laaste tyd baie onheil en verwarring aanrig, wat slegs deur die suiwere waarheid verhinder en bestry kan word. My mag is wel groter as syne, maar die vrye wil van die mens beslis, en dit moet daarom ook deur die waarheid korrek gerig word. Die mense wat dit ernstig begeer, moet tot die lig kom. En die lig sal u wat vrywillig vir My werksaam is, aan hulle moet besorg.

Amen

Belofte om teen verwarring en vyandigheid beskerm te word

B.D.8434 - 9 Maart 1963

Wie homself tot die taak gestel het om in die eindtyd verlossend werksaam te wees, sal van die kant van My teenstander steeds weer probleme kan verwag, omdat hy homself met alle middele daarteen verset dat die mensdom lig gebring word in die donkerste nag wat oor die aarde verspreid lê. Dit sal daarom ook buitengewoon moeilik wees om die suiwer waarheid, My woord wat uit die hoogte na u mense gestraal word, te verbrei, omdat dit van alle kante verhinder sal word, want die mense weet nie hoe ver hulle al `n prooi van My teenstander is nie, wanneer hulle die woord afwys en hulleself verset teen die verbreiding daarvan. Maar dit is `n ernstige verskynsel in die eindtyd waarin die metodes van My teenstander onthul sal word en hy self alle middele aanwend om dit te verhinder. En hoe verder die tyd voortgaan, des te duideliker sal hierdie stryd van die duisternis teen die lig ook sigbaar word en daar sal `n verwarring van die menslike denke te sien wees, wat waarlik as geestelike chaos te beskou is: Want ook die welwillende mense sal dit moeilik vind om die korrekte beslissing te neem.

Maar die straal wat na onder op hulle neerkom, het die helderste ligkrag en hy sal die harte van diegene weldadig aanraak wat maar net verlang na die waarheid, na regverdige denke, na die Woord van God, na die ware spys vir hulle siele; en hulle sal hulself nie om die bos laat lei nie, hoeseer My teenstander ook probeer om u storm te loop teen die muur van u geloof. Want Ek Self is met diegene wat My in volledige bewussyn dien en wat My laaste dissipels genoem kan word, wat Ek weer Self onderrig en hulle die opdrag gee om uit te gaan in die wêreld, dit wil sê, My woord te verbrei wat Ek Self na die aarde sal lei, omdat die mense die waarheid absoluut nodig het. En hulle kan ook seker wees van My beskerming en My leiding. 

Ek sal steeds alles so op hulle laat afkom soos dit dienstig is vir hulle taak wat hulle moet vervul en ook kan vervul met My hulp. En aan hulle innerlike vrede sal hulle self kan vasstel dat Ek met hulle is, want Ek gee dit aan almal wat My Wil vervul, sodat u daaruit ook sal kan sien of u doen en late geseënd is, of dit volgens My Wil is. Want Ek het u My vrede beloof sodat u My en My aanwesigheid sal herken, want waar Ek Self is, daar moet ook My vrede u vervul en daar is ook die moontlikheid gegee om die suiwere waarheid na die aarde te stuur wat eweneens My aanwesigheid aantoon. Wat nou daar op u afkom, neem dit dan aan soos dit deur My gewil of toegelaat is. Slaan so ook steeds ag op u innerlike gevoelens en u sal die ware aanneem en al die verkeerde afwys, hoewel My teenstander homself teenoor u op die voorgrond sal probeer plaas.

Van My beskerming sal u steeds seker kan wees en dit bestaan vernaamlik hierin dat Ek u denke korrek rig, dat Ek u beskerm teen alle verwarring wat My teenstander in u wil aanrig. Wie My dien, kan homself ook beskerm met die wete dat die teenstander hom nie veel kan aandoen nie, maar hy sal steeds weer probeer binnedring om die suiwer waarheid te ondergrawe. Die sterk geloof in My en My Liefde is vir u egter die grootste selfbeskerming, want Ek sal so `n geloof waarlik nie tot skande laat maak nie en u sal onbesorg kan opkom vir die geestelike goed wat u sal ontvang en dit verder as die suiwerste waarheid deurgee. Geen teenwerping sal u aan die wankel bring in die geloof nie en dan is u vir My ook die ware dienare deur wie Ek Self werksaam kan wees in die laaste tyd voor die einde.

Die stryd teen die duisternis sal nie makliker word nie, die vors van die duisternis sal steeds meer verwarring stig, hy sal u vyandig bejeën en daar sal valse Christusse en profete opstaan wat teen u ten stryde sal trek. U sal rekening moet hou met openlike aanvalle en vervolgings, maar u sal My beskerming nie hoef te ontbeer nie, want Ek weet tog hoe noodsaaklik u arbeid is vir My en My Ryk en wie daartoe geskik is: U sal slegs u ganse wil aan My moet skenk, die arbeid in My wingerd moet vir u die belangrikste en noodsaaklikste wees en al die ander moet na die tweede plek geskuif word. En u sal ook alles, waardeur u gehinder sal word om nog die wêreld te dien, as My Wil moet beskou. 

Ek weet welke middele Ek moet aanwend om u heeltemal vir My te wen en daarom sonder Ek u en die geestelike werksaamheid af van die wêreld, terwyl u van My My Woord ontvang, weg van die wêreld, omdat elke wêreldse gedagte `n hindernis kan wees en omdat daar nie veel tyd meer is tot aan die einde nie en Ek in hierdie tyd nog baie mense `n ware insig sou wil verskaf. So, vrees nie My teenstander en sy metodes nie, want die sorg van My Liefde sal u wat My uit vrye wil sal dien, wat as My laaste dissipels bereid is om die evangelie (van die liefde) te verbrei, My Liefde ondervind tot aan die einde toe.  Amen

Openlike getuienis in die geloofstryd

B.D. 8727 - 16 Januarie 1964

U almal wat die tyd van die geloofstryd meemaak, sal aan gestelde eise blootgestel wees, wanneer dit daarom gaan om te beslis of u vir of teen My is. Want u sal `n openlike getuienis moet aflê, en dit beteken dat u My, of heeltemal sal moet verloën, of met oortuiging vir My opkom. En mense sal u met harde middele dwing om te beslis, wat u sal vrees, wanneer u nie so `n sterk geloof in My besit nie sodat u vol vertroue steeds slegs aan My vashou en Ek u geloof ook nie sal beskaam nie.

Juis hierdie geloofstryd moet nog uitgeveg word voor die einde, omdat die skeiding van die "bokke en die skape” dan eers plaasvind, omdat die skare van Myne dan eers tevoorskyn tree, wat My teenstander nie aan die wankel sal bring nie, omdat hulle die lewende geloof besit en nie slegs vormchristene is nie, hulle wat in die laaste stryd te kort sal skiet. (die wankelbare kerk) Weliswaar sal die dwangmaatreëls van die vyand sulke vorme aanneem, dat die mense meen hulle moet toegee as hulle verder wil lewe. Maar wie `n lewende geloof het, weet dat alles vir My moontlik is, dat Ek ook buite die wette om, vir die mense kan sorg, omdat niks vir My onmoontlik is nie en omdat Ek ook daardeur geen geloofsdwang teenoor die gelowige gebruik nie. 

Maar u sal geen kompromie mag sluit nie, dat u glo om My in u hart vas te hou en My na buite te verloën nie, want Ek het van u die getuienis voor die wêreld geëis om u dan ook te erken in die ryk hierna. Dit sal van My teenstander `n ongewone handelswyse wees om My uit te skakel, soos hy dink en dit is dan ook die tyd waarin alle mag van hom weer ontruk sal word, omdat hy dit slegs gebruik om teen My werksaam te wees en hy dan sy bevoegdheid oorskry sodra hy My Self eenkant toe wil skuif.      
U sal veel meer krag moet genereer, slegs aan Myne sal hierdie krag toestroom, hulle sal die krag aan hulle sterk geloof onttrek, hulle weet dat Ek Self by hulle aanwesig is en hierdie sekerheid stel hulle ook in staat om openlik vir My en My Naam op te kom. En of die aanvalle nog so heftig is of die maatreëls nog so meedoënloos, alles sal u kan verdra met My bystand, want Ek verlaat u nie, u wat slegs die wil het om vol te hou tot aan die einde. Ek weet hoeveel u kan verdra en daarmee in ooreenstemming sal u ook deur My engele, wat u beskerm in hierdie laaste stryd; omgewe word. Slegs aan selfmisleiding sal u uself nie mag oorgee nie, sodat dat dit vir My voldoende sou wees wanneer u My in u hart sal bely, want u sal die bewys moet lewer van u lewende geloof in My, wat steeds slegs Myne sal kan genereer wie se geloof deur `n lewe in liefde lewend geword het.

Maar wie slegs `n vormchristen is, wie sonder liefde voortleef, ofskoon hy aan `n kerklike organisasie behoort, sal deur twyfel oorval word oor die waarheid van sy denke en geloof tot nou toe en hy sal vinnig bereid wees, terwille van aardse voordele, om sy geloof op te offer. En dit sal die grootste versoeking wees wat die mense ooit sal moet deurstaan, dat aan hulle alles onthou word wat nodig is om te lewe, as hulle aan My getrou bly; dat hulle andersyds alles toegestaan word en hulle aardse voordele verwerf, wanneer hulle My verloën, wat vir die meeste ook nie moeilik sal wees nie, omdat hulle geloof nog nie lewend was nie en alles nou vir hulle twyfelagtig voorkom.

Want My teenstander verstaan die kuns om alle geestelike samehang deurmekaar te maak, en dat die ontbrekende liefde ook geen insig beteken nie. En die mense gee, sonder om hulleself te bedink, dit prys wat hulle tot nou toe besit het, `n dooie Christendom, en keer hulleself meer as ooit na die wêreld wat hulle totaal skadeloos stel vir wat hulle weggee. En dan is die skeiding ook voltrek, want dan sal daar slegs twee kampe wees: die mense wat My geheel en al toegedaan is, wat ook sigbaar My beskerming geniet en `n leër van ongelowiges, mense wat behoort aan My teenstander, wat ook spoedig die laaste oordeel sal meemaak wat `n einde sal maak aan die geloofstryd. Want Ek Self sal kom om Myne op te neem (sien "die wegneming" = opmerking.v/d uitgewer;) en die omvorming van die oppervlakte van die aarde te verwesenlik, wat die hernieude kluistering beteken van die mense wat faal in die laaste stryd op hierdie aarde.  

Amen

Opdrag

B.D.8908 - 9 Januarie 1965

U het nog `n groot opdrag om te vervul, voordat My ingryping plaasvind, waardeur u dan in baie ander omstandighede sal beland, wat u werksaamheid vir My ryk moeiliker sal maak. Maar eers moet die siele bereik word wat hulleself nie afwysend teenoor My Woord opgestel het nie, hulle moet te wete kom wat die mense te wagte staan en al twyfel hulle ook: Die groot gebeure sal hulle baie vinnig oortuig dat u die waarheid gespreek het; Maak dit daarom aan almal bekend, wys die mense op hierdie ingryping, wat steeds vinnig nader kom en dat dit hulle almal sal tref, ofskoon die lande wat getref sal word, nog vir u verborge sal bly.

Ek bind dit op u hart, deur te wys op die geweldige natuurgebeure, om alle mense aan te spreek, wat u My Woord laat toekom Dit sal nodig wees, dat hulle hulleself eers daarmee besig hou, dat hulle ook self daartoe voel om aangespreek te word en na gelang van hulle ingesteldheid, troos en krag kan put in die tyd van die nood wat kom. Oral waar My Woord gebring word, moet daarvan kennis gegee word, oral moet die mense verneem wat hulle te wagte staan, al vind hulle dit ook moeilik om te glo.

Maar dan sal hulle ook glo aan die einde wat spoedig hierna sal volg, wanneer eersgenoemde gebeurtenis werklikheid word, wat van bo, uit die kosmos kom, wat dus nie deur menslike wil veroorsaak is nie. Want deur die gebeure wil Ek nog eenmaal die mense aanspreek, Ek wil hulle wek uit hulle doodslaap en hulle blik op My rig; op Hom wie hulle deur innige gebed (uit die hart) kan bereik; Ek wil met `n luide stem spreek, omdat hulle geen ag op My sagte aanspreking slaan nie Maar Ek wil My ook ontferm oor diegene wat dan nog die weg na My vind. En al is hulle direk slagoffers van die katastrofe, hulle siele is tog gered, wanneer hulle voor die tyd nog tot My roep en My erken as die Mag aan Wie hulle onderworpe is en voor Wie hulle moet buig.

Ek roep u almal op om van hierdie woorde van My melding te maak en om geen vrees te hê dat u die mense sou kan verontrus nie, want dit het geen enkele sin wanneer hulle met hulle oë gesluit die ongeluk tegemoet gaan nie, dat hulle dan verras sal word en hulle vir hulleself geen verklaring daarvoor kan gee nie. Maar wanneer u dit wat Ek daarmee wil bereik, vooraf aan hulle gesê het, wanneer u dit vir hulle as waar aangekondig het, dan sal baie van hulle tog self daardeur aangeraak voel.   

En selfs wanneer hulle nie daarin sal glo nie, sal hulle dit nie uit hulle gedagtes verloor nie. En dan weet hulle al dat dit `n gebeurtenis is, wat deur My Wil oor die mense gestuur word en hulle sal weet dat My woord die waarheid is en ook aan die einde glo. Alle pogings moet gedoen word om die mense tot geloof te bring. En ook die geweldige natuurgebeure kan mense nog wakker maak om te glo, wat andersins nie meer aan te spreek is nie en wat Ek tog nog sou wil wen, selfs as daar `n groot onheil daarmee verbonde is.

Maar die gevaar van `n hernieude kluistering lê voor u en wanneer Ek nog siele hiervan sal ontruk, sal hulle My ewig daarvoor bedank, want die lot van `n hernieude kluistering is baie verskrikliker, dit duur ewighede, terwyl die natuurgebeure in `n nag verby sal wees, weliswaar sal daar dan `n onmeetlike ellende begin, wat u egter, elkeen vir homself, tot `n draaglike toestand sal kan verander, as u maar die geloof in My sal opwek. Want Ek is `n Heer oor lewe en dood; Ek kan ook vir u gee wat u nodig het, soos Ek egter ook kan afneem wat u nie vrywillig bereid is om af te gee nie.

En daarom, versuim nie om die medemens in kennis te stel van wat daar gaan gebeur nie, want niemand moet kan sê dat hulle niks daarvan geweet het nie; Die mense glo net nie dat hulle hulleself al so naby die einde bevind nie, omdat hulle andersins ook uit die Skrif die gevolgtrekking sou kon maak dat daar `n rampspoedige gebeurtenis oor die mense gaan losbreek - Maar hulle glo dat die tyd nog nie gekom het waarin vervul sal word wat geskrywe staan nie; Dog eens sal die toekoms teenwoordige tyd word, eenmaal word die aankondiging bewaarheid en hierdie tyd staan vlak voor die deur. 

Amen

Die arbeiders in die wingerd het `n plig om teen die dwaling op te tree 

B.D. 8915 - 22 Januarie 1965

U taak is om op te kom vir die waarheid wat u van My ontvang. As Ek u in kennis stel van dinge wat andersins onwaar voorgestel word, dan het u `n plig om u teen die oorgebringde geestelike lering teen te sit en dit nie stilswyend te duld as u met dwaling gekonfronteer word nie. Want daarom straal Ek die lig van die waarheid na die aarde om juis die leuen en dwaling te weerlê, omdat die dwaling vir die mense `n gevaar is, as die lig van die waarheid nie daarop val nie en die dwaling sodoende gepaardgaan met die waarheid.

Verstaan dit tog dat dit nie dieselfde is of u die waarheid geskenk word of nie. Verstaan dit dat u deur te dwaal die weg na My nie sal vind nie en dat u uself daarvan moet ontdoen, as dit nie op aarde is nie, dan is dit wel in die ryk hierna. En voordat u nie in die algehele waarheid vasstaan nie, kan daar vir u geen geluksaligheid wees nie. Daarom het Ek ook stryders nodig wat steeds die waarheid na vore bring, wat nie wegskram om hulle kennis aan die medemens mee te deel nie, sodat elkeen kan kies tussen dwaling en waarheid.

U weet nie hoeveel dwaling daar in die wêreld is nie, Ek weet dit egter wel en kan dit daarom nie stilswyend duld nie. Omdat Ek egter geen mens dwing om die waarheid aan te neem nie, kan Ek slegs dit doen, om stryders vir My Self op te lei, wat in My plek praat en ook die dwaling aanvat as dit duidelik sigbaar word. Want meestal is dit verskuil agter `n masker wat My teenstander verberg.

En dit is die grootste kwaad, dat hy met dieselfde middele werk om My en My lig uit die doof: Daarom kan nie streng genoeg daarteen opgetree word nie, en hy wat weet dat hy in besit is van die suiwere waarheid, hy sal steeds daarvoor opkom, omdat hy `n barmhartigheidsgeskenk van groot betekenis ontvang het, wat die stryd vir hom baie verlig, want hy kan alles met rede omklee en hy hoef nie te vrees dat My teenstander sy baas is nie, want hy sal altyd die wapens voor die lig neerlê. En lig gee Ek u in oorvloed, sodat dit vir u baie maklik is om in te sien wat die herkoms van die geestelike lering is, wat teenoorgesteld gerig is aan die lig van bo. En sodoende sal u dit nie stilswyend mag duld nie, want wat teen die waarheid gerig is, is `n leuen en teen die leuen trek Ek ten stryde.  

Die mense weet nie in welke warboel van onware leerstellinge hulle hulleself bevind nie. En wie homself nie daarvan kan vrymaak op grond van die toegekende suiwer waarheid aan hom nie, sal daarmee belas die ryk hierna ingaan as die graad van sy liefde nie `n bliksemsnelle insig verseker nie, maar dan sal hy ook al in sy aardse lewe die dwaling kan insien en hy sal alles afwys wat nie met die waarheid ooreenkom nie. Want die liefde verlig hom en hy sal onwillekeurig `n weerstand voel teen valse leringe.

Hoe meer dit na die einde se kant staan soveel te meer sal daar sogenaamde "ontvangers van die woord" op die voorgrond tree en hulle sal hulle valse boodskappe wil verbrei en dan gaan dit daarom, om `n onderskeid te maak tussen die geeste; want waarlik sataniese bodes sal daar onder hulle wees, wat in opdrag van hom aktief is, wat die wêreld ten gronde wil rig, wat die mense die terugweg na My heeltemal onmoontlik probeer maak.

U wat My egter wil dien, u sal hom herken en weet wat u van die boodskappe moet dink. En nooit mag u uit verdraagsaamheid een van al hierdie boodskappe aanvaar nie, want wie die leuen nie bestry nie, die laat homself deur haar gevange neem en dan raak sy denke in verwarring en hy sal die suiwer waarheid nie meer kan ondersoek nie. En dit is sy doelwit, om ook die gees van hulle wat hulleself van hom wil skei, in verwarring te bring, om hulle weer in sy mag te kry; Want geen middel is vir hom te minderwaardig en geen lis te gemeen, as hy maar net sy doel kan bereik. 

Amen

Die sterwe van arbeiders in die wingerd. Verdere ywerige werksaamheid

B.D.9028 – 10 Augustus 1965

En wanneer My planne nou `n ander wending neem, dan moet u uself ook daarvolgens skik en weet dat dit nie anders as goed kan wees nie. Want u kan wat dienstig is vir die hele mensdom, nie oorsien nie, en vir My speel dit geen rol of u vanaf die oorkant op die mense inwerk of, nog hier op aarde aktief is nie, want in My Heilsplan is alles alreeds van vroeg voorsien en is slegs die vrye wil belangrik, naamlik hoe jy `n beslissing neem.

U kan u dus gerus aan My en My beskikking toevertrou, solank u dit net self wil dat u My dien en u uself sonder beperking aan My oorgee; want dan werk Ek Self deur u, en dat Ek in My Wysheid alles oorsien en elke moontlikheid benut om dwalende siele te red is seker, omdat My Liefde vir u onuitputlik is. Hoe vinniger dit nou na die einde loop, hoe duideliker sal Ek invloed op u uitoefen, dat u My getrou bly en u nie aan hom, wat My teenstander is, en wat u ook weer wil terug wen, oorgee nie. Maar Ek laat dit nooit meer toe nie, omdat u wil heeltemal na My uitgaan en dit alleen My die reg gee, om teen hom op te tree.    
Dog die engel van die dood sal ook onder Myne huishou, maar dan weet u ook dat dit My Wil is, dat Ek elkeen egter ook beskerm wat nog die taak sal hê, om My tot die einde toe te dien. Bly daarom verder onbesorg en wy u, meer as ooit, aan die arbeid vir My en My Ryk en wees vlytig in u werk, want almal van u weet nie wie Ek nog voor die tyd terugroep nie. En u moet ook nie daaroor kwel nie, maar elke dag met `n opgewekte hart binnegaan, omdat alles wat u oorkom, goed is en deur My Liefde vasgestel word. En wie Ek onder “Myne” reken, ook dit wil Ek aan u duidelik maak sodat u uself nie ongerus moet maak nie, want baie het al so `n noue band met My, dat hulle die aardse liggaam met reg kan verlaat om binne te gaan in die ryk van lig en saligheid. 

Maar dit weet net Ek en vir hulle wil Ek die tyd van die laaste stryd op aarde bespaar. Ek bring hulle hierheen van waaruit hulle ook op die bewoners van die aarde kan inwerk. Maar u moet hierdie laaste tyd nie vrees nie, want Ek voorsien u van bonatuurlike krag sodat u die werk suksesvol kan voltooi, waarvoor u uself bewustelik ingestel het en My daarom tot `n groot hulp geword het: So, aanvaar alles soos dit kom en dink nie dat die Vader u verlaat het nie, want Ek het vir alles `n uitweg en Ek is waarlik bereid om u hierdie uitweg te laat vind; ook as u uself tydelik in u arbeid afgerem voel. Want Ek is in staat om alle drade aanmekaar te knoop. Ek ken Myne en sal hulle saambring en vir hulle hulle arbeid toewys.

Maar glo steeds daaraan dat u arbeid vir My welgevallig is, dat Ek u ook eens sal beloon, óf in die paradys van die nuwe aarde óf ook wel in die ryk hierna.

Amen

Waarskuwing om God se Woord nie te verander nie

B.D. 9030 - 17 en 23 Augustus 1965

Dat u uself tog steeds weer aanstoot neem aan die vorm, soos wat My Woord uit die hoogte tot u kom. Dit is so eenvoudig om uit te lê, omdat Ek My van die begripsvermoë van `n mens bedien, maar dit nie met algemene ontwikkeling mag verwissel nie, want Ek vind maar selde `n mens vir wie dit moontlik is om My Woord in diktaat op te neem, omdat `n bekwaamheid daarby hoort, om `n gedagte wat hom tref, bliksemsnel vas te gryp en dit dan as diktaat op te skrywe, wat egter nie te verwissel is met eie, in die verstand gebore, gedagtes nie. Dit sou tot die verkeerde aanname kan lei, dat dit eie gedagtes sou wees, wat die mens nou as geestelik ontvang, en poog om dit so voor te stel. Die verstand van die mens werk dan nie, hy hoor slegs innerlik wat die Gees uit God tot hom spreek.

Nooit sal dit wat u as My Woord ontvang, onbegryplik vir u wees wanneer u dit met die nodige opmerksaamheid, waarvoor begrip vereis word, lees nie. En `n wysiging is in soverre misplaas omdat u mense ook voortdurend van uitdrukking verander, dus moet My Woord so gehandhaaf bly soos dit ontvang is. Want die inhoud getuig van die goddelike oorsprong en volgens sy opnemingsvermoë behoort dit nou tot die ontvanger van My Woord, ook wanneer dit deur `n liggees na die aarde gestraal word, want hy kan nie anders as om My Woord uit te straal nie. Die diktaat kom des te helderder tot stand, namate die mens die verbinding met My inniger tot stand bring, maar hy sal nooit foute maak nie, want waar `n fout deur steurings binnesluip, sal die ontvanger ook spoedig daarop gewys word, sodat hy dit self kan regstel.

(23 Augustus 1965) Want die gevaar lê juis daarin, dat My Woord baie maklik aan sulke veranderinge blootgestel sal word, omdat die mense dit na gelang van hulle "graad van ontwikkeling" `n vorm wil gee wat ewenwel absoluut misplaas is, want Ek weet hoe Ek elke mens kan aanspreek om deur hom begryp te word. En die sin van My spraak is steeds te begrype, as daar deur die liefde slegs `n sekere graad van rypheid bereik is, wat egter nie deur so `n verstandelike formulering te vervang is nie. En op so iets sal u steeds bedag moet wees, dat met die oog op die naderende einde, u mense My woord waarlik op so `n wyse aanbied dat hulle dit sonder twyfel sal kan aanneem as waarheid, omdat Ek weet dat slegs die waarheid vir u mense redding beteken en dat Ek alles doen om u die Waarheid te laat toekom, maar u ook steeds daarteen sal waarsku, om nie self veranderinge aan te bring nie, ook wanneer dit met die beste bedoelinge gebeur.

Amen

(Hierdie boodskap ontvang Bertha Dudde enkele weke voor haar sterfdag op 18 Sept, 1965. Haar missie was vervul en sy kon terugkeer na die geestelike ryk.)
